
Rahekeray ’orip

Ma’orad to! Pasapapotal kako a mineneng, marasmas ko romi’ad, nika
taengal ko kawali no kakarayan, caay ka halafin, o mamasalaw anohoni sa

ko harateng ako. Maolah kako to matiniay a romi’ad, narikoran no ’orad 1,

satamelac sa ko papapapah no kilang, masawsaw ko tahefod, feriw sa ko fali

1, saepi’. Mapawan ko roray no tatirengan. Padeng han to ako ko saselican,
mikisaepi’ to herek no lahok, mipahanhan to tatirengan. Itiya, awaay

ko ’engi’engiw i taliyok, masapi:nang matengil ko pisatekiteki’ no toki.
Awaay ko pisitiwid no toki to kalotamdamdaw, ano o macarohay to
tatayalen, ano o araaway to tatayalen i, pale:cad han nira ko rakat, caay ka
caroh, caay ka satoko.

Itini tona ka’oripan ita a syakay, mato malalifetay ko ’orip. O tamdaw
sato 1, matalaw malaliw no kerah, tarimowak sa a matayal. Kako sato to no
mako, malecaday to ’orip no aniniay a tamdaw, caay ka satoko; pasaesa’ ho
nasaan 1, matalaw madipa’ no tao, orasaka, matiya sato o makako”koay ko
nika’orip. Awaay ko pipasaesa’, caay pakanonor to tayal ato cacodaden.

Latek ini ho 1 tangal iso koya patinakoay a kongko ni Isop, ira ko

pakafana’ i titaanan toya mana’onay. O nikalalifet no kodiwis ato rarokoh;

ano narikarikay ko fekac no kodiwis 1, caay pakareko tangasa 1 paherekan,
orasaka, oya mana’onay a rarokoh ko pakaalaay to hofi. O comoli sato 1,
nikana’on no rakat nira ko nimaanay, caay kapidah ko faloco’ to nikatawa
no tao, sa’icel sa ciira a pasayra toya pafaloco’an nira, mikayakay i
fadisoso’ a kilang. Ikor sato makaen nira ko kaeso’ay a heci no fadisoso’.
Ano mafokil ko tamdaw to mana’onay a kakawaw 1, caay pakanina’
cingra toya mihadi”diaay a faloco’, ato caay ka fana’ cingra a misolol to
nikana’on no pinangan no tamdaw. Itini pina’on no faloco’, ta paka’araw
kita to maraayay, pakatengil kita to mama: ngay a ngiha’. Yo mina’on ko
faloco’ ita, ta masinanot ko nihalakaan no mita a demak. Saka, anini 1 herek
no lahok, oya mana’onay, rihadayay a harateng ko misedalay toya
masa’eletay 1 faloco’. Mapakonira ko harateng, raheker ko faloco’.
Masalaw to ko ’orad, malikat to ko romi’ad, ma’araw to ko Talakal ni
Idek 1 wali”. Sarihaday sa ko faloco’ a mineneng to salongan no kakarayan.
Itiya, fohat to saselican, saserisering sato ko soni. Aya! Maanen a miliyas

ko ’orip itini tona malalifetay, sariwasiway no tamdaw a hekal.

